
тракс и каза лофца ланса ламода стака. А эряви маштомс иднэть лацкас андомс. Сонь андомац аф моли стама лац, кода дэянь лофцкаса андомста, иднэтьневок ульндихть аф стапт кемот, ломаксть урмаякшнийхть, лама эздодост кулсы.

Тонь потястот иднэсь потэй лофца видеста кургозонза лямбонэ, арунэ, апак сэвф лангонэ и эсонза стама соконят, конат эрявийхть тетьмакти касомс. Траксть потясазь потяма вядеркас, эсонза лофцсь, кельми; траксть одарнц эзда, потэйть кэдензон эзда, сяканэть эзда, кананцти педясазь лофцть, лофцсь ырдазией, лебынией. Сембэ содасазь мызяра ырдазда ляды петямати, ды потяма вядеркать потмакссь. Сянкса иднэти аф эряви макссемс апак рестак лофца. Эряви сонь рэстамс, а рэстамста лофцсь цютькэнэ коли, эсонза иднэти аш сенара парда. Ненгэ, тракс лофцсь аф стама, кодама мамонь лофцсь, траксть лафцти эряви каямс веднэ ды̆ сахарнэ, ату сахарда кыржа. Но кода тят тийндэ иднэти тракс лофцса андомста аф максови сы̆нара сокта, мызяра ломань лофцсса ули. Сянкса тетьмакнэ лисийхть аф пэк кемот.

Кыда иднэть мес-мес аш кода шачемода мелэ андомс дэя лофценяда то тракс лофцти эряви андомс вов кода: васенцэ нилэ недялэтнен эзда тракс лофцти каяк сенара жа ведь, мызяра лофцта, ды стакан тяфтамалофца каяк чайнай куцю сахар почф. Титэ шовор лофцонэть лакафтк, кафксть шовнь кеподьмос. Тоса таватк, кодамовок лие пасудас тяк кайсэ, ды̆ кырьтьк кельмэ васца.

Кыда эряви андомс иднэсь, каяк мызяра эряви лофцоняда глянцень сулейканяс, шчафтк пеняззнза резинкань потэнэ дн навак сулейканэть пси вец. Иднэти эряви макссемс лофцть лямбоняста, кодама парной лофцсь.

